
SO‘Z BOSHI

O‘rta Osiyo xalqlarining musiqa madaniyati rivojini har bir davrda musiqa cholg‘ularisiz tasavvur qilish qiyin, albatta shunday musiqa cholg‘ularidan biri - mizrobli musiqa cholg‘ular. Bu turdagi musiqa cholg‘ulari qadimul ayyomdan to hozirgi kungacha yakka, ansambl jo‘rligida, havaskorlik va professional musiqa ijrochiligida qo‘llanib kelinmoqda. T a n b u r  barcha Sharq, O‘rta Osiyo jumladan O‘zbekiston va Tojikiston milliy mumtoz musiqa ijrochiligida asosiy musiqa cholg‘usi hisoblanadi. Milliy musiqa cholg‘ulari orasida tanbur cholg‘usi haqida ham bir qancha ma’lumotlar mavjud bo‘lib, musiqa atamasi, ijrosini rivojida ham o‘ziga xos ijro o‘rni bor. 

Musiqa so‘zi qadimiy atama bo‘lib, m u - s i - q a bu musiqa tovushlarining nomlanishlari bo‘lishi ham mumkin. Musiqa sehrini biz cholg‘ular jumladan tanbur cholg‘usining nozik, yoqimli, mayin, jozibali, sehrli va sirli sadolanishlari orqali his etamiz. Musiqa cholg‘ulari orqali yangrayotgan sehrli musiqiy sadolar koinot, tabiat, hayvonot, insoniyat dunyosining mahsuli hisoblanadi. Musiqa ilmining amaliy va nazariy taraqqiyotida asosan Hazrati Odam-inson turadi. Chunki musiqa cholg‘ularidan yangrayotgan musiqa navolari inson vujudidagi sadolanishlarning aksi hisoblanadi. 

Musiqa sadolari deganda biz xalq ustolari tomonidan tayyorlangan musiqa cholg‘ulari, uning ijrochi sozandalari, cholg‘u sozlari jo‘rligida qo‘shiq ijro etuvchi hofiz-xonandalar, soz va ovoz uchun musiqa bastalovchi bastakorlar, musiqa ijrochiligini nazariy jihatdan yorituvchi musiqashunoslarning o‘zaro hamkorlikdagi ijodiy faoliyatini tushunamiz. 

Musiqa cholg‘ulari, jumladan tanbur musiqa cholg‘usi haqida fikr yuritilganda uning yaratilish tarixi, nomlanishi, turlari, ular tarkibidagi tuzilmalarning nomlanishlari, shakli, ko‘rinishi, sathi, sadolanishi, ijro imkoniyatlari va ijro bezaklari, holat, joylashgan muhiti juda ham qadimiy taraqqiyot tarixiga ega.

Ko‘pgina allomalar fanning turli xil sohalarida ijod qilishlari bilan bir qatorda musiqa cholg‘ulari, musiqa ilmiga ham katta e’tibor berib, ayrim ma’lumotlarni yozib qoldirgan. Masalan: Forobiy, Ibn Sino, Xorazmiy, Sheroziy, Navoiy, Jomiy, Husayniy, Marog‘iy, Kavkabiy va Darvesh Ali Changiylar o‘zlarining musiqiy risolalarida musiqa ilmi, soz, ovoz, musiqa cholg’ulari bilan bir qatorda tanbur cholg‘usining qadimiy nusxalari: yaktor, dutor, tanburi kuchak (kichik tanbur), tanburi buzruk (katta tanbur), nay tanbur (komonli tanbur), Shirvon, Bog‘dod, Xuroson tanburlari haqida ham ma’lumotlarni keltirib o‘tishgan. Keyingi yillarda musiqiy olimlarimizning olib borgan ilmiy tadqiqotlarida ta‘kidlanishicha hozirgi kunda O‘rta Osiyo, jumladan O‘zbekiston musiqa ijrochiligida Xuroson tanburlarining nusxalari qo‘llanilmoqda. 

Xorazmlik shoir, sozanda, bastakor Komil Xorazmiy XIX asrning ikkinchi yarmida (1886) Sharq olimlari orasida dastlab tanbur musiqa cholg‘usi uchun “Tanbur nota chizig‘i” tizimini yaratgan. 

Bizning davrimizda 1920 yillardan keyin Abdurauf Fitrat, Mullo Rahmon Begjon o‘g‘li va Muhammad Yusuf Devonzoda hamda rus musiqashunos olimlaridan-V.M.Belyaev, V.A.Uspenskiy, N.Mironovlar hamda keyingi yillarda San’atshunoslik ilmiy tekshirish institutining (O‘zbekiston san’at Akademiyasi) yetuk musiqashunos olimlari-Fayzullo Karomatov, To‘xtasin G‘ofurbekov, Rustam Abdullayev, Tamara Vizgo, Natal’ya Yanov Yanovskaya, Abdumannon Nazarov, Aleksandr Jumayev, Aygul Malkeeva, Abdulaziz Hoshimov, Otanazar Matyoqubov, Ravshan Yunusov, Oqilxon Ibrohimov, Sohibjon Begmatov, Botir Matyoqubov, Jasur Rasultoyev va boshqalarning musiqiy asarlarida tanbur va boshqa musiqa cholg‘ular haqida ma’lumotlar berilgan, Abduvali Abdurashidov, Murodullo Abdukarimov, Sultonali Xudoyberdiyevlar tanbur musiqa cholg‘usini ijrochiligi haqida nomzodlik dessertatsiyalarini himoya qilishgan. Shu bilan birga cholg‘ushunoslik borasida F.M.Karomatov, V.Sharoshi, Yu.Boyko, I.Nazina, I.V.Matsiyevskiy, V.M.Belyayev, L.G.Koval chet el olimlaridan –E.Shtokman, O.Elshek, R.Kampbell va boshqalarning olib borgan ilmiy izlanishlarida hamda qadimiy musiqiy risolalarida tanburning torlarini miqdoriga qarab-yaktor, dutor, setor, chortor, panjtor, ya’ni 1, 2, 3, 4, 5 torli, millat va elatlarning nomlari bilan ataluvchi –Xuroson, Shirvon, Bog‘dod, Kurd, Turk, Hind, Uyg‘ur, O‘zbek, Tojik, tanburi kabi atamalarda ataluvchi tanburlarning turli xil nusxalari haqida ma’lumotlar berilgan bo‘lib, go‘yo tanbur Suqrot tomonidan yaratilgan deyiladi. (Танбурист Арутин. Руководство по восточной музыке. Пeревод с турецкого передисловие и комментарии Н.К.Тагмизяна.Ереван. 1968.64 с.). 

XIX asrning ikkinchi yarmida Avstriyalik Kopelmeystr Avgust Eyxgorn musiqa cholg‘ularini, jumladan ko‘pgina tanburning turli xil nusxalarini yig‘ib to‘plagan.Hozirgi kunda tanbur nusiqa cholg‘usining turli xil an’anaviy va zamonaviy ko‘rinishdagi namunalari O‘zbekistonning-Buxoro, Samarqand, Xiva, Toshkent, Farg‘ona vodiysi, Qashqadaryo, Surxondaryo, Tojikistonning-Xo‘jand, Isfara, Konibodom, Dushanbe shaharlarida Usto Mahmud, Usto Tohir, Usto Tosh, Usto Usmon, Usto Abdurahmon va ularning davomchi shogirdlari-Usto Sirojiddin, Usto Nabi, Usto Faxriddin, Usto Muhammad Siddiq, Usto To‘xtamurod, Usto Muhammadnazir, Usto Karomatullo, Usto Kozimjon, Usto Inoyat Qodiriy, Usto Adham, Usto Qayum Urgutiylar tayyorlagan tanbur musiqa cholg‘ulari ijrochilikda va ta’lim jarayonida qo‘llanilmoqda. Bu tanburlar kichik, o’rta va katta hajmda bo‘lib, ularning umumiy uzunligi 1135 mm. dan 1185 mm. gacha. Asosiy bog‘langan pardalar 14, 15, 16 ta, qo‘shimcha xas pardalar va torlari 3 va 4 dan iborat. 

Tanbur musiqa cholg‘usining ijrolarini o‘rganish qadimdan “Ustoz va shogird” tizimi asosida ustozlarning qarorgohlarida og‘zaki an’ana ijro yo‘li asosida o‘rganilgan. 1924-yillardan boshlab Abdurauf Fitrat tomonidan Buxoroda “Sharq musiqa maktabi”, 1928-1930 yillarda Samarqandda N.Mironov tomonidan. “Musiqa va xoreografiya” instituti tashkil qilinib, an’anaviy musiqa ijrochiligini amaliy va nazariy masalalari o‘rganila boshlagan. 1950 dan 1970 yillargacha milliy mumtoz musiqa ijrochiligiga kam e’tibor berilgan. 1972 yilda Muxtor Ashrafiy nomidagi Toshkent Davlat konservatoriyasida (O‘zbekiston Xalq konservatoriyasi) San’atshunoslik fanlari doktori, professor Fayzullo Karomatov tomonidan “Sharq musiqasi” kafedrasi tashkil etilib, O‘zbekistonda milliy musiqashunoslik maktabi yaratilgan, hamda an’anaviy musiqa ijrochiligining cholg‘u va ashula yo‘li ijrolarini, milliy musiqa cholg‘ularini, jumladan tanbur musiqa cholg‘usining milliy an’anaviy ijrochilik maktabi qayta tiklandi. An’anaviy musiqa ijrochiligiga oid ko‘pgina amaliy va nazariy fanlar musiqiy ta’lim o‘quv rejalariga kiritildi. 

Fayzullo Karomatov

Mazkur kafedraning tashkil qilinishi nafaqat O‘zbekistonda balki O‘rta Osiyo miqyosida an’anaviy musiqa ijrochiligini o‘rganish va targ‘ib qilishda muhim o‘rin tutadi. 1979 yilda Dushanbe shahridagi Mirzo Tursunzoda nomidagi San’at institutida San’atshunoslik fanlari doktori Asliddin Nizomov tomonidan “Sharq musiqasi” kafedrasi tashkil qilindi. Hozirgi kunda O‘zbekiston va Tojikiston hududidagi barcha Oliy va O‘rta musiqa dargohlaridagi “An’anaviy ijrochilik” va “Xalq cholg‘ulari” bo’limlarida tanbur musiqa cholg‘ularini milliy uslubdagi an’anaviy va zamonaviy ijrolari o‘rganilmoqda.

O‘zbekiston xalq konservatoriyasida Turg‘un Alimatov, Rixsi Rajabiy, Sulaymon Taxalov, Abdufattoh Abdug‘afforov, Asror Zufarov, Madaniyat isntitutida Abdullo Umarov, Farg‘onada Muhammadjon Xoliqov, Olim Yunusov, Buxoroda Shodibek Sharipov, Samarqandda Naimjon Hamroqulov, Ixtiyor Sultonov, Qashqadaryoda Murodullo Abdukarimov, Xorazmda Ozod Bobonazarov, Rustam Boltayevlar va boshqalar tanbur sinflarida ustozlik qilmoqdalar. Tanbur sinflarida shogirdlarga buyuk ustozlar: Ibni Yamin Asomiddinzoda, Shohbarot tanburchi, Turg‘un Alimatov, Risqi Rajabiy, Jo‘rabek Sayidaliyev, Abdumutal Abdullayev, Rasulqori Mamadaliyev, Orifxon Hotamov, Fattohxon Mamadaliyev, Hasan Rajabiy, Saidazim tanburchi, Erkin tanburchi, Matyusuf va Matyoqub Xarrotovlar, Buxoro ijrochilik maktabiga mansub Borrux Zirkiyev, Boboqul Fayzullayev, Fazliddin Shahobov, Shohnazar Sohibov, Abdurahmon Umarov, Ma’rufjon Toshpo‘lotov va boshqa ijrochilarning tanbur cholg‘usida va tanbur jo‘rligida ijro etgan cholg‘u va ashula yo‘li ijrolari Yunus Rajabiy notaga olgan Shashmaqom-Buzruk, Rost, Navo, Dugoh, Segoh, Iroq maqomlari va mazkur maqomlarning ilova qismida berilgan Farg‘ona-Toshkent maqom yo‘llari, Matniyoz Yusupov notaga olgan Xorazm maqomlari, o‘zbek bastakorlarini maqom yo‘llari ijrolari asosida bastalagan musiqiy asarlari, xalq musiqa ijodiyoti va Shashmaqomning Boboqul Fayzulloyev, Fazliddin Shahobov, Shohnazar Sohibovlar notaga olgan tojik tilidagi ijrolari hamda o‘zbek bastakorlarining maxsus tanbur cholg‘usi ijrosi uchun bastalagan musiqiy asarlarni cholg‘u va qo‘shiq ijrolariga xos namunalaridan tanlab, musiqiy mashg’ulotlar olib borilmoqda. 

USLUBIY QISM
T A N B U R
Tanbur mumtoz musiqa ijrochiligida yetakchi musiqa cholg‘usi hisoblanadi. Shashmaqom asarlari shakllangan davrdan boshlab, tanbur cho‘lgusini tayyorlanishi, parda, ya’ni tovush qatorlar joylashuvi, ijro yo‘llari va imkoniyatlariga alohida e’tibor berila boshlandi. Tanbur cholg‘usi asosan tut, o‘rik, yong‘oq daraxtlaridan tayyorlanib, uning tarkibi-kosaxona, dasta, sarpanja, qopqoq, quloqlar, ya’ni torlarni quloqlarga o‘ralgan joyi yuqori torxona, pastki torlar o‘rnashgan joy pastki torxona, pardalar: asosiy bog‘langan va qo‘shimcha xas pardalar, shayton xarrak, katta xarrak deb ataluvchi bo‘linmalardan iborat. Tanbur cholg‘usining uch xil turi uchraydi. Kichik, o‘rta va katta tanburlar. Kichik tanburlar ingichka mayin jarangdorli, o‘rtachasi o‘rtacha ovozli, katta tanburlar yo‘g‘on bas sadoli ovoz beradi. Tanbur so‘zi Yunon tilida tan-yurak, bur-tirnalovchi, ya’ni yurak torlarini qitiqlovchi, larzaga soluvchi ma’nosida qo‘llanilib, barcha Sharq xalqlari musiqa ijrochiligida Ud cholg‘usi singari keng miqyosda ishlatilib, “Ud” barcha musiqa cholg‘ularining podshohi, “Tanbur” esa barcha musiqa cholg‘ularining muallimi sanalib, to hozirgi kungacha asosiy, yetakchi musiqa cholg‘usi hisoblanadi. O‘rta Osiyoda xususan, Buxoro shashmaqomining O‘zbekistonda o‘zbek tilidagi, Tojikistonda tojik tilidagi cholg‘u va ashula yo‘li ijrolari tanbur musiqa cholg‘usining sozi va parda tuzilishi asosida ijro etiladi. 

TANBUR PARDALARI

Tanbur cholg‘usida musiqiy sadolanish, ya’ni eng birinchi boshlang‘ich tovushdan eng yuqori sadoli tovushlar oralig‘i tanbur dastasiga bog‘langan pardalar orqali belgilanadi. Pardalar ichakdan tayyorlanib, bog‘lab chiqiladi. Pardalar miqdori tanburning dastasini katta yoki kichikligi, uzun va qisqaligiga qarab 14, 15, 16 ta bog‘lanib, “asosiy pardalar” hisoblanadi. Ikki oktava oralig‘idagi tovush qator hosil qilinadi. Uchta yoki to‘rtta yog‘ochdan tayyorlangan qo‘shimcha pardalar o‘rnatilib, ular “xasparda” yoki qo‘shimcha pardalar deb ataladi. Tanburda pardalar soni o‘n sakkizta bo‘lib, sadolanish fosilasi ikki yarim oktavadan ko‘proq.

Parda so‘zi juda keng ma’noni anglatadi. Parda bu to‘siq. Parda doyra, qonun, rubob, tor, g‘ijjak cholg‘ularini kosa xonasiga tortiladigan qora molning terisi va yurak pardasi hamda baliq terisi. Parda-pardali so‘z, pardasiz, beparda. Musiqada musiqa asarlarning boshlang‘ich sadosi-Pardayi Ushshoq, Pardayi Rost, Pardayi Navo, hamda tanbur musiqa cholg’usi ijrochiligida turli xil nomlar bilan ataluvchi parda mavjud. 

TANBUR  CHOLG‘USIDA  PARDALAR
JOYLASHUVI

1. 0 = “Ochiq parda” yoki “Mutlaq parda”. Tanbur dastasidagi shayton xarrak va katta xarrak oralig‘i, ya’ni “sol” tovushini beruvchi ochiq tor.

2. “Asl parda” yoki “Asosiy parda”. Bir (1) raqamidan boshlab o‘n to‘rt (14) raqamlari. “Lya” tovushidan oktava yuqori “sol” tovushigacha bo‘lgan pardalar. 

3. “Xas parda” yoki “Qo‘shimcha parda”. O‘n besh (15) raqamidan boshlab o‘n sakkiz (18) raqamlari. Tanburni kosa xonasiga yog‘ochdan tayyorlab o‘rnatilgan pardalar.

4. “Oltinchi parda” (6), bu parda ‘‘ Pardayi harakat ”, “Pardayi jumbon”, “Pardayi muxarrik” nomlari bilan ham ataladi. Shashmaqom asarlari ijrosida bu parda pastga va yuqoriga harakat qildirilgan. Ya’ni tanburda oltinchi parda “fa” tovushida bo‘lsa, asar ijrosiga qarab “fa-diyez” tovushiga surib qo‘yilgan. Agar tanburda “fa-diyez” pardasi bog‘lab qo‘yilgan bo‘lsa ijro jarayonida “fa” tovushiga surib qo’yilgan. Lekin keyingi yillarda tayyorlangan an’anaviy tanburlarda “Oltinchi parda” yoki “Pardai harakat” atamasi qo’llanilmaydi. Ya’ni harakat qildirilmaydi. Chunki avvalgi tanburlarda oltinchi parda bitta bo‘lsa hozirgilariga ikkita bo‘lib, “fa” va “fa-diyez” pardalari bog‘lab o‘rnatilgan. 

6-nchi pardalarning joylashuvi

5. “Nim parda” yoki “yarim tonli parda”. An’anaviy tanburlarda pardalar joylashuvi diatonik tovush qator asosida bo‘lib, yarim tonli sadolar asosiy pardalardan “kashish” ijro uslubida ijro etilgan. Ya’ni “sol” pardasidan “sol-diyez” ovozi “kashish” ijrosida hosil qilinadi. Zamonaviy an’anaviy tanburlardagi asosiy bog‘langan pardalar oralig‘iga yog‘ochdan tayyorlangan “yarim tonli pardalar” o‘rnatilgan. Ba’zi tanburlarda ayrim pardalar oralig‘ida, ba’zilarida barcha bog‘langan asosiy pardalar oralig‘ida o‘rnatilgan. Demak hozirgi kunda uch xil tovush qatorli tanbur cholg‘ulari mavjud. 

a) Asosiy bog‘langan pardalar orasida yarim tonli pardalar ornatilmagan. Ya’ni diatonik tovush qatorli tanburlar 

b) Asosiy bog‘langan pardalarni ba’zilarining oralig‘ida yarim tonli pardalar o‘rnatilgan bo‘lib, bu yarim xromatik tovush qatorli tanburlar.

v) Barcha asosiy bog‘langan pardalar oralig‘ida yarim tonli pardalar o‘rnatilgan bo‘lib, bu to‘liq xromatik tovush qatorli tanburlardir. 

 6. “Bam parda” tanburdagi boshlang‘ich katta oktava “sol” tovushidan kichik oktava “fa” tovushigacha. “Zil parda” esa kichik oktava “sol” tovushidan boshlab, to oxirgi pardalardagi tovushlar. (Н. Миронов. Музыка узбеков. Самарканд. 1929.12 с.)

                  Bam parda                                           Zil parda
TANBUR MUSIQA CHOLG‘USINING 
SOZLANISHI
So‘z-so‘zi asosan uchta ma’noni anglatadi: musiqa cholg‘usi, musiqa cholg‘ularini sozlanishi va musiqa cholg‘usini tayyorlash. Sharq xalqlarida musiqa cholg’ularining sozlanishi-soz, ko‘k, jo‘r , mizrob ba’zan parda nomlari bilan ham ataladi. 

Abdurauf Fitrat Buxoroda “Shashmaqom” asarlarini ijrolarida tanburni sozlanishini “mizrob” deb atagan. “Rost mizrobi” tanburning uchinchi, “Navo mizrobi” tanburning oltinchi, “Segoh mizrobi” tanburning to‘rtinchi pardasiga sozlangan. (Abdurauf Fitrat. O‘zbek klassik musiqasi va uning tarixi. Qayta nashri. Toshkent. 1993.28 s.)

Tanbur cholg‘usining bu turdagi sozlanishi O‘zbekistonda maqom asarlarini og‘zaki an’ana uslubidagi ijroga xos bo‘lib, Yevropa uslubidagi nota yozuvi paydo bo‘lgandan keyin tanburni sozlanishlari nota chiziqlari, kalitlar va nota yozuvi orqali belgilana boshlandi va tanburning ochiq tori katta oktava “sol” tovushi, uchala torni esa sol-re-sol nota yozuvi bilan belgilandi. Tanburda asosan uchta tor bo‘lib, “Shashmaqom” asarlari ijrosida tanburning uchala toridan ikkinchi katta oktava sadoli yo‘g‘on “re” torini asos qilib olinib, sozlanish tartibi quyidagi asnoda belgilangan. Rost maqomida re tori do, navo maqomida fa, Buzruk, Dugoh, Segoh, Iroq maqomlarida re tovushlariga sozlanadi. 

 Do ga sozlanishi                   Fa ga sozlanishi                   Re ga sozlanishi 

Tanbur torlarining sozlanishi va nota chizig‘iga yozilishi bas kalitida katta oktava sol-re-sol tovushlari bilan belgilanib, boshlanish pardadan to oxirgi pardalargacha bo‘lgan tovush qatorlar quyidagicha. 

[image: image8.jpg]



       Sozlanishi       



    Tovush qatori 

Shashmaqom asarlari qadimdan og‘zaki an’ana uslubida ijro etilgan bo‘lsa, 1920 yillardan keyin “Shashmaqom” ijrolari dastlab V.A.Uspenskiy, Ota Jalol, Ota G‘iyoslar ijrolarida notaga olib, tanburning sozlanishi ko‘rsatilmagan, lekin musiqiy asarlar ijrolari bas kalitida berilgan. (Издание. Народного Назарата Просвещения. Бух республика-1924). Shashmaqomning birinchi Buzruk maqomini o‘zbek tilidagi ijrosida tanburning sozlanishlari bas kalitida musiqiy ijro asarlar esa skripka kalitida berilgan. (Buzruk 1. Notaga yozib oluvchi Yunus Rajabiy. Toshkent. 1966.7.s) Shashmaqomning birinchi Buzruk moqamini tojik tilidagi ijrosida tanburning to‘rt xil sozi va tovush qatori bas kalitida berilgan bo‘lib, musiqiy asarlarni ijrolari skripka kalitida berilgan. (Shashmaqom. Tartibdihandagon-Boboqul Fayzullaev, Shohnazar Sohibov va Fazliddin Shahobov. Moskva. 1950. 19-29 s.). Is’hoq Rajabov “Shashmaqom” asarlarini nazariy jihatdan tahlil qilar ekan, tanbur so‘zi haqida ham ma’lumot bergan. (Is’hoq Rajabov. Maqomlar masalasiga doir.Toshkent. 1964.128-129s.)

Yuqoridagi zikr etilgan tanbur sozlanishlarini “Shashmaqom” asarlari ijrolaridagi sozlanishlarida sol-re-sol tovushlariga asos hisoblansa, Xorazm maqomlarini ijrolaridagi tanbur sozlanishlari tubdan farq qiladi. Uch torli tanburning sozlanishlari bir ton baland ya’ni katta sekunda yuqori bas kalitida lya- mi- lya tovushlari asos qilib olingan. Lekin musiqiy asarlar ijrolari skripka kalitida berilgan. (Xorazm maqomlari. 1-tom. To’plovchi va notaga oluvchi Matniyoz Usupov. Toshkent 1981. 12-25s.). Biz maqom asarlari ijrolarida berilgan tanbur sozlanishlari haqidagi ma’lumotlar bilan tanishdik. Faqat V.A. Uspenskiy notaga olgan “Shashmaqom” ijrosida tanburning sozi va tovush qatori katta oktava sadolanishda to‘g‘ri berilgan bo‘lib, qolgan notaga olingan Shashmaqom asarlari ijrolarida tanburning sozlanishlari bas kalitida musiqiy asarlar ijrolari skripka kalitida yozilishi haqida hech qanday izoh berilmagan. 

N.Mironov ham tanbur cholg‘usini uch xil sozlanishi haqida ma’lumot berib, musiqiy asarlar ijrosida Buxoro tanburnovozlari nay sadolanishlarini asos qilib olib, tanburlarni-g‘arav nay: lya-mi-lya, yog‘och nay: lya-bemol, mi-bemol, lya-bemol, mis nay: sol-re-sol ovozlariga sozlashgan. (Н.Миронов Музыка узбеков. Самарканд. 1929 12 с.). Demak Buxoro Shashmaqom asarlarini ijrosida tanburni mis nay: sol-re-sol tovushlariga, Xorazm maqomlari ijrosida esa tanburni g‘arav nay: lya-mi-lya tovushiga sozlanishlari asos qilib olingan.

Keyingi yillarda maqom ijrochiligida va ta’lim sohasida uch torli tanburlarni o‘rniga to‘rt torli tanburlar ijrochilikda qo‘llanilmoqda. Uch torli tanburlarda ikkinchi yo‘g‘on tori tanburning uchinchi, to‘rtinchi, oltinchi pardalariga sozlangan bo‘lsa, tanburning uchinchi yo‘g‘on re tori do-re-fa tovushlariga sozlanadi. Maqom asarlarini ijrolari sol kalitida yozilganligi uchun tanbur sozlanishining yozilishi sol-sol-re-sol kichik oktavada bo‘lib, eshitilishi bir oktava past, katta oktava sol-sol-re-sol tovushlarida bo‘ladi. 

Yuqorida tanbur pardalarida nota yozuvi asosidagi pardalarning joylashuvi. Skripka kalitida: sol, lya, si -kichik oktava, do, re, mi, fa, sol, lya, si-birinchi oktyava, do, re, mi, fa, sol, lya, si-ikkinchi oktava , do, re-uchinchi oktava. Skripka kalitidagi nota yozuvlari bir oktava past eshitiladi. Bas kalitida: sol, lya, si-katta oktava, do, re, mi, fa, sol, lya, si-kichik oktava, do, re, mi, fa, sol, lya, si-birinchi oktava, do, re-ikkinchi oktava bo‘lib, bu eshitilishi. Skripka kalitidagi nota yozuvlari bir oktava baland eshitiladi. Tanburni yuqoridagi sozlanishlari, asosan cholg‘u ijrosiga xos bo‘lib, tanbur jo‘rligidagi qo‘shiq ijrolarida hofizlar o‘zlarining ovoz imkoniyatlariga qarab, har xil, ya’ni sol tovushidan past yoki baland sozlashlari ham mumkin. 

JO‘R NOMLI MUSIQIY ATAMA
Jo‘r atamasi musiqiy asarlarni cholg‘u yo‘li ijrolarida “jo‘rnavozlik”, ashula yo‘li ijrosida esa “jo‘rovozlik” yoki “hamohanglik” ma’nolarida qo‘llaniladi. Jo‘r atamasi musiqa cholg‘ularini sozlanishi hamda birgalikdagi hamohanglik ijrolari ma’nosida ham ishlatiladi. Tanburdagi birinchi, ikkinchi, to‘rtinchi torlari sol tovushiga, uchinchi tor esa kvarta past re tovushiga sozlanadi. Natijada to‘rtala torning to‘g‘ri sozlanib, ijro jarayonida bir-biriga hamohangligi “jo‘r” ma’nosini anglatadi. Xuddi shunday-ud, rubob, tor, soz, chang, qonun cholg‘ularidagi torlarni bir-biriga to‘g‘ri sozlanishi va ijro jarayonidagi hamohangligi ham tushuniladi.

 “Jarang” atamasi musiqa ijroligida “soz”, “jo‘r” atamalarini to‘g‘ri bajarilganligini anglatadi. “Jarang” atamasi musiqa cholg‘ularini mayin, jozibali, kuchli, ya’ni oddiy, ortacha, yuqori musiqa sadolarini hosil qilinishi tushuniladi. Musiqa cholg‘ularidagi jarang sadolarini hosil qilishda, asosan xalq ustolari uzoq yillar ilmiy va amaliy izlanishlar olib boradilar. Ma’lumki, musiqa cholg‘ularida torlar miqdori qancha ko‘p bo‘lsa, musiqa cholg‘usini jarangdorligi shuncha kuchli bo‘ladi. Misol tariqasida qadimiy tanburlar bir torli bo‘lib yaktor, ikki torlisini dutor, uch torlisini setor, to‘tr torlisini chortor deb atashgan. Tanburda jarang sadosini oshirish maqsadida xalq ustasi O‘zbekistonda Xizmat ko’rsatgan San’at arbobi Usto Usmon Zufarov o‘zi tayyorlagan tanbur va sato musiqa cholg‘ulari kosa xonasining ichki tomonida ikkita simli tor tortib, keyin qopqoq o‘rnatilgan. Kosaxona juda ham nafis devorchali, qopqoq esa tandir kuydirilib, kosaxonaga o‘rnatilgan. Bu ijodiy izlanishlar tanbur tovushini jarangdorligini oshirgan. Xuddi shuningdek sharq xalqlarida mavjud ud cholg‘usini dastlabki torlari to‘rt, beshta hozirgilarida esa o‘n bitta tor, hamda Hind setori, Badaxshon setori, Afg‘on tanburi, Afg‘on rubobini dastasining yuz qismida beshta yoki oltita tori, dastaning yon qismida musiqiy cholg‘ularning jarangdorligini oshirish maqsadida qo‘shimcha o‘n ikkita torlar o‘rnatilgan. 

Hind setori, Badaxshon setorlarida kosaxonaning davomi sifatida dastaning ichi ham kavlab olinib, ham kosaxonaga, ham dastaning yuz qismiga qopqoq o‘rnatilgan. Ijro jarayonida musiqa sadolari ham, kosaxonadan ham dastadan eshitiladi. Bularning hammasi xalq ustolarining musiqa cholg‘ularidagi jarang sadolarini yaxshilash uchun olib borgan ijodiy ishlarining mahsulidir. 

TANBUR CHOLG‘USINI ASRASH VA 
UNDAN FOYDALANISH
Har bir musiqa cholg‘usi bu mo‘jiza. Tanbur cholg‘usini ham o‘ziga xos foydalanish uslublari mavjud.

1. Unga dastlab qalinroq matodan jild, niqob tiktirib, uni niqobga solib, har doim tik holatda saqlash lozim. 

2. Ijro jarayoniga foydalanishdan oldin tanburni holatini ko‘zdan kechirib, pardalarini o‘z joyiga mahkam o‘rnatilganligi, torlarni to‘g‘ri joylashuvi, ya’ni sozlash jarayonida quloqlarga to‘g‘ri o‘rnatish, torlarni shayton xarrak va katta xarrakka o‘rnatish jarayonida ovoz sadolarini oktava ovozlariga mos kelishi uchun katta xarrakni aniq joylashadigan joyini belgilash. Sababi belgilangan joydan katta xarrak yo oldin, yo keyinroq o‘rnatilsa, albatta, tovush qator va oktava sadolanishlari buziladi. Ikkinchidan, katta xarrak ishdan chiqsa, yoki sinsa aynan shu xarrakni balandligiga mos tayyorlanadi. 

Aks holda xarrak oldingisidan past yoki balandroq tayyorlansa, bunda ham tovush qator va oktava sadolanish holati buziladi. 

3. Tanburni ijro qilishdan avval uni sof aniq sozlashni o‘rganish.

4. Tanbur ijro qilingandan so‘ng uning torlarini bo‘shatib, katta xarrakni dastadagi biron bir parda orasiga qo‘yib, ya’na torlarini tortib qo‘yish kerak.

5. Tanburni yaxshi sado berishi qopqoqni tanlab o‘rnatilishida. Tanburdagi qopqoq (sarpo‘sh) juda nafis tayyorlanganligi uchun uni asrab, har doim issiq xonada bo‘lishi, chunki qopqoq yoz faslida qurib taranglashadi. Qishda esa namlikda bo’sh holatda bo‘ladi. Agar tanburni torlari sozlanib, bo‘shatilmasdan qoldirilsa, ayniqsa, qishda qopqoqqa og‘irlik tushib, pastga cho‘kish holati paydo bo‘ladi. 

TANBURDA MUSIQA IJRO ETISHNI
O‘RGATISH USLUBI

Dastlab ijrodan oldin tanburni kichik oktavada yozilishi sol- sol- re- sol torlarini to‘g‘ri, aniq sozlab xushsado jo‘r hosil qilinadi. Musiqa ijrosi asarning hajmiga qarab, oddiy, o‘rtacha va murakkab ijro uslubiga xosligi aniqlanadi. 

Musiqa cholg‘usini yaxshi sado berishi asarni tanlash, holat, o‘ng va chap qo‘l harakati, ijro bezaklari va ularni qo‘llash mahoratlari, noxunni ko‘rsatgich barmoqqa mosligi. Buxoro va Farg‘ona-Toshkent ijrochilik maktablari va boshqa juda ko‘p jarayonlarga e’tibor beriladi.

HOLAT VA IJRO HOLATI
1. Ijro holati-tanburni yerda, stulga o‘tirib yoki tik holatdagi ijrolari. 

2. Tanburni ushlash holati-tizza, ko‘krak va qorin yuqorisida ijro etish. 

3. Chap qo‘l holati. Tanbur dastasini bosh va ko‘rsatkich barmoqlar orasida tutish, qolgan barmoqlarni pardalararo harakati natijasida turli xil musiqa sadolarini hosil qilish. Pardaga barmoqni bosishda Buxoro va Farg‘ona-Toshkent ijrochilik maktabiga xosligi. Ya’ni Buxoro ijrochilik maktabida chap qo‘lning bosh barmog‘i biror bir bog‘langan pardani orqa tomonida bosib turiladi, qolgan barmoqlar esa pastga va yuqoriga sekunda, tertsiya, kvarta intervallarida harakat qiladi. Farg‘ona-Toshkent ijrochilik maktabida tanburning dastasi bosh va ko‘rsatkich barmoqlar orasida turadi va qolgan barmoqlar pardalarda harakat qiladi. Ya’ni ijro aynan dutor ijrosiga o‘xshash. Nola, kashish, qochirim kabi ijro bezaklari chap qo‘l barmoqlari harakati vositasida hosil qilinadi. 

O‘NG  QO‘L  HOLATI
O‘ng qo‘l tanburda rang-barang musiqa sadolarini hosil qilinishida asosiy vosita hisoblanadi. O‘ng qo‘lning ko‘rsatkich barmog‘ini katta yoki kichikligiga qarab “noxun” nomli temir tirnoq tayyorlab ko‘rsatgich barmoqqa kiygiziladi, hamda ijro zarblarini bajarishda juda ham harakatchan bo‘ladi. Ijro jarayonida o‘ng qo‘lning chimchilloq barmog‘i kosaxonaning ostki qismidan ushlab, ko‘rsatkich barmoq tanburdagi ijro bezaklaridan-bosh barmoqni noxun vositasidagi pastga va yuqoriga, yuqoriga va pastga, bir zarbli, ikki zarbli, uch zarbli, qo‘shnoxun, pirrang, zarbi oro kabi ijro zarblarini sadolanishi ko‘rsatkich barmoq harakatiga asoslangan bo‘lib, ko‘rsatkich barmoq qanday ijro zarblarini ijro etsa, chap qo‘l barmoqlari o‘shanga mos bir pardada, pardadan yuqoriga yoki pastga qarab harakatda bo‘lib, ijro zarblarini sadolanishlarini hosil qiladi. 
NOXUN YOKI TEMIR TIRNOQ
Noxun so‘zi fors-tojik tilidagi atama bo‘lib, “tirnoq” ma’nosini anglatadi. O‘rta Osiyoda, jumladan O‘zbekiston, Tojikistonda 1920 yillargacha tanbur cholg‘usi tanburnavoz sozandalarning tabiiy tirnoqlari vositasida ijro etilgan. Keyinchalik po‘latdan, misdan, nuqradan, tillodan temir tirnoq tayyorlanib, ko‘rsatkich barmoqqa kiygizilgan va bu temir tirnoq “noxun” deb atalgan. Noxunlar tanburnavozning ko‘rsatkich barmog‘ini katta yoki kichikligiga qarab turlicha-katta, kichik, uzun va qisqa hajmda tayyorlanib, ko‘rsatkich barmoqqa kiygizgan holda tanbur torlariga urib musiqa tovushi, sadosi hosil qilinadi. Qadimdan eng yetuk tanburnavozlarga tillodan noxun tayyorlab, had’ya etilgan va ularni “tillo noxun” deb atashgan. 

1.                 2.              3.

1. Mutrib nozandaning tabiiy tirnog‘i. Tirnoqning fors-tojik tilidagi nomlanishi “Noxun” deb ataladi.

2. Misdan, po‘lotdan tayorlangan temir tirnoq yoki noxun.

3. Tanburnavozning ko‘rsatgich barmog‘iga noxunni o‘rnatilishi.
Hozirgi kunda barcha tanburnavozlar, jumladan ta’lim jarayonida ham tanburlarni noxun vositasida ijro etadilar. Tabiiy tirnoq bilan musiqa ijro etish faqat Eron setornavozlarida saqlanib qolgan.
Darslikni yaratishda yuqorida nomlari zikr etilgan ustozlarning ilmiy tadqiqotlaridan ham foydalanildi. Bundan tashqari, matbuotda tanbur musiqa cholg‘usi haqida e’lon qilingan maqolalar, risola va o‘quv qo‘llanmalaridagi yangiliklar umumlashtirildi.
Mazkur kitob tanbur fanidan o‘zbek tilida yaratilgan ilk darslik bo‘lganligi bois, unda ayrim kamchiliklar bo‘lishi tabiiy. Shu bois muallif ushbu darslikka aloqador barcha tanqidiy va tahliliy fikr – mulohazalarni samimiy qabul qiladi, hamda keyingi nashrlarda ularga o‘z diqqat e’tiborini albatta qaratadi.
BUTUN NOTANI TO‘RT HISSAGA
TAQSIMLANISHI
Butun, yarim, chor‘yak, nim chor‘yak, o‘n oltitalik, o‘ttiz ikkitalik notalar va ularni 1-i, 2-i, 3-i, 4-i ga sanalishi.

P A U Z A L A R

Pauza-ist, qaror, orom, tinish, sokin, to‘xtash ma’nolarini anglatadi. Nota va pauzalar. Butun, yarim, chor’yak, nimchor'yak, o‘n oltitalik, o‘ttiz ikkitalik notalar va pauzalar.

ALTEPATSIYA BELGLARI YOKI TOVUSHLAR O‘ZGARUVCHANLIGI

  -      diez belgisi-tovushni yarim ton yuqoriga ko‘taradi;

   -       bemol belgisi-tovushni yarim ton pasaytiradi;

  -       dulb diez belgisi-tovushni bir ton yuqoriga ko‘taradi;

 -      dubl bemol belgisi-tovushni bir ton pasaytiradi;
         -      bekar belgisi-ko‘tarilgan yoki pasaytirilgan tovushni o‘z holiga
               keltiradi. 
TANBURNING IJRO BEZAKLARI VA 
IJRO ZARBLARI

 =  Pastdan yuqoriga noxun urish.

= Yuqoridan pastga noxun urish.

= Yuqoridan pastga va pastdan yuqoriga noxun urish.

= Yuqoridan pastga, yuqoriga va pastga noxun urish.

= Yuqoridan pastga, yana pastga va yuqoriga noxun urish.

= Yuqoridan pastga, yuqoriga, pastga va yuqoriga noxun urish.

= Rez. Nota tovushlarini o‘n oltitalik, o‘ttiz ikkitalik notalar asosida 
mayda bo‘laklarga bo‘lib, tez sur’atda noxunni pastdan yuqoriga 
harakati.

= Zarbi oro. Tanburdagi barcha ba’zan ikki, uch, to‘rt torlariga baravariga yuqoridan pastga noxun urish. Tanburni to‘rtala: sol, sol, re, sol torlarini nota chiziqlarida qisqartirilgan ko‘rinishi re va sol tovushlari yoziladi. Birinchi torga musiqa ijro etilganda ba’zan musiqa ijrosiga oro berish maqsadida uchala ya’ni ikkinchi, uchinchi, to‘rtinchi torlarga barobariga noxun urilib, uchala torning uchala torning barobariga sadolanishi “Zarbi oro” deb ataladi. 

= Bir zarbli ijro. Ikkala nota tovushiga oldinma-keyin pastdan yuqoriga noxun urish.

= Ikki zarbli ijro. Uchala nota tovushiga oldinma-keyin pastdan yuqoriga noxun urish.

= Uch zarbli ijro. To’rtala nota tovushiga oldinma-keyin pastdan yuqoriga noxun urish. 

= To‘rt zarbli ijro. 

= Besh zarbli ijro.

= Olti zarbli ijro.

= Qo‘sh noxun. Yuqoridan pastga va pastdan yuqoriga tez sur’atda noxun urish.

= Nim kashish.

= Kashishi purra.

= Kashish. Kashish ijro zarbi ikki xil bo‘lib, nim kashish (yarim), kashishi purra (to‘liq) nomi bilan atalib, nim kashishda “si” pardasidan barmoqni torga bosish natijasida yarim tonli baland “do” tovushini hosil qilish. Kashishi purrada “lya” pardasidan barmoqni torga bosish natijasida bir tonli baland “si” tovushini hosil qilish. Bu tanbur zarblari ijrosi ijrochining etuk mahorati asosida ijro etiladi. 

Xuddi shuningdek, ijro jarayonida to‘lqinlatish, sirpantirish yoki molish, kichik harakat, o‘rtacha harakat, sakratma harakat, sekin sadoli ovozdan yuqori va yuqori sadodan past sadoli ovoz hosil qilish. Pirrang ya’ni butun yoki yarimtalik nota tovushini o‘n oltitalik yoki o‘ttiz ikkitalik nota tovushlarga bo‘linish asosidagi ijro bo‘lib, ko‘rsatkich barmoqqa kiygizilgan noxun moslamasi asosida pastga va yuqoriga tez harakat qilish.
TANBUR ZARBLARI VA IJRO BEZAKLARI 
UCHUN MASHQLAR

 =  Pastdan yuqoriga noxun urish.

= Yuqoridan pastga noxun urish.

= Yuqoridan pastga va pastdan yuqoriga noxun urish.

= Yuqoridan pastga, yuqoriga va pastga noxun urish.

= Yuqoridan pastga, yana pastga va yuqoriga noxun urish.

= Yuqoridan pastga, yuqoriga, pastga va yuqoriga noxun urish.

= Rez. Nota tovushlarini o‘n oltitalik, o‘ttiz ikkitalik notalar asosida 

mayda bo‘laklarga bo‘lib, tez sur’atda noxunni pastdan yuqoriga 

harakati.

= Zarbi oro. Tanburdagi barcha ba’zan ikki, uch, to‘rt torlariga baravariga yuqoridan pastga noxun urish. Tanburni to‘rtala: sol, sol, re, sol torlarini nota chiziqlarida qisqartirilgan ko‘rinishi re va sol tovushlari yoziladi. Birinchi torga musiqa ijro etilganda ba’zan musiqa ijrosiga oro berish maqsadida uchala ya’ni ikkinchi, uchinchi, to‘rtinchi torlarga barobariga noxun urilib, uchala torning uchala torning barobariga sadolanishi “Zarbi oro” deb ataladi. 

= Bir zarbli ijro. Ikkala nota tovushiga oldinma-keyin pastdan yuqoriga noxun urish.

= Ikki zarbli ijro. Uchala nota tovushiga oldinma-keyin pastdan yuqoriga noxun urish.

= Uch zarbli ijro. To’rtala nota tovushiga oldinma-keyin pastdan yuqoriga noxun urish. 

= To‘rt zarbli ijro. 

= Besh zarbli ijro.

= Olti zarbli ijro.

= Qo‘sh noxun. Yuqoridan pastga va pastdan yuqoriga tez sur’atda noxun urish.

= Nim kashish. 

= Kashishi purra. 

Kashish. Kashish ijro zarbi ikki xil bo‘lib, nim kashish (yarim), kashishi purra (to‘liq) nomi bilan atalib, nim kashishda “si” pardasidan barmoqni torga bosish natijasida yarim tonli baland “do” tovushini hosil qilish. Kashishi purrada “lya” pardasidan barmoqni torga bosish natijasida bir tonli baland “si” tovushini hosil qilish. Bu tanbur zarblari ijrosi ijrochining etuk mahorati asosida ijro etiladi.

TANBUR  MUSIQA  CHOLG`USINING  IJROCHILARI
Mutrib sozandalar va hofiz xonandalar.

Akmalxon va Boboxon So‘fixonovlar
                            Shorahim Shoumarov

Tanbur sinflari bo`yicha ustozlar



XULOSA
Musiqa ilmi va uning asosini tashkil etuvchi milliy musiqa cholg‘ulari haqida, jumladan tanbur cholg‘usi haqida ham arab, fors, turk va boshqa tillarda yozib qoldirilgan musiqiy manbalarda turlicha ma’lumotlar berilgan. Sharq xalqlarida tanbur cholg‘usining turli xil nomlarda ataladigan namunalari bo‘lib, ular joylashgan muhiti, ijro uslubi, soz, ovoz sadolanishi, parda, lad, ijro etiladigan musiqiy asarlari bilan bir-biridan farq qiladi. O‘zbekistonda mumtoz musiqa ijrochiligini tanbur cholg‘usisiz tasavvur qilish qiyin. Tanbur cholg‘usi ko‘p asrlar davomida og‘zaki an’ana ijro uslubida “Ustoz va shogird” tizimi asosida musiqa ijrochiligida qo‘llanib kelingan. 1920 yillardan boshlab O‘zbekistonda dastlabki musiqa maskanlari tashkil etilib, barcha milliy musiqa cholg‘ulari qatori tanbur cholg‘usining ijrosi ham o‘rganila boshlangan. Keyingi yillarda tashkil qilingan musiqa muassasalarida negadir tanbur sozining ijrosi ta’lim sohasida o‘rganilmasdan, faqat maqom ansambllari tarkibida ijrochilikda qo‘llanilib kelingan. 
1972 yildan boshlab Muxtor Ashrafiy nomidagi Toshkent Davlat Konservatoriyasida (O‘zbekiston Davlat Konservatoriyasi) san’atshunoslik fanlari doktori, professor Fayzullo Karomatov rahbarligida “Sharq musiqasi” kafedrasi tashkil qilinib, milliy musiqashunoslik sohasi asosida mumtoz musiqa ijrochiligini amaliy va nazariy tomonlari, shu bilan birga ko‘pgina milliy musiqa cholg‘ularidan – ud, qonun, tanbur va boshqa cholg‘ularning milliy uslubdagi ijrolari qayta tiklanib, hozirgi kunda barcha Oliy va O‘rta musiqa o‘quv yurtlarining “An’anaviy ijrochilik” va “Xalq cholg‘ulari” kafedralaridagi o‘quv rejalariga fan sifatida kiritilib, ularning ijrolari musiqiy ta’lim asosida o‘rganilmoqda.

Tanbur cholg‘usi ham o‘ziga xos ijro uslubiga ega bo‘lib, bu sozni an’anaviy va zamonaviy an’anaviy namunalari bor. Bu sozni o‘rganish va targ‘ib qilish borasida ko‘proq maqom asarlari – Buxoro shashmaqomi, Xorazm maqomlari, Farg‘ona-Toshkent maqom yo‘llari, bastakorlarning maqom yo‘llari asosida bastalagan musiqiy asarlari, xalq musiqa ijodiyotining cholg‘u va qo‘shiq yo‘li ijrolariga xos musiqiy asarlarini, magnit yozuvlari va Yunus Rajabiy, Matniyoz Yusupov va boshqalar notaga olgan maqom asarlarini nota yozuvlaridan keng miqyosda foydalaniladi. 
Hozirgi kunda tanbur sinflari uchun o‘quv qo‘llanma va darsliklar yaratilishiga ham alohida e’tibor berilmoqda. “Tanbur darsligi” ham tanbur sinflarida mazkur sozni o‘rganishga doir – uning tarixiy taraqqiyot jarayoni, nomlanishi, tarkibiy qismlari, soz va soznavozlik masalalari, ijro, bezak, usul, uslub, mahorat, an’ana, lad, tovush qator, musiqiy sadolanish, musiqiy asarlar tanlash va tanbur ijrochiligiga oid masalalarni yaratilishiga e’tibor qaratilgan.

Shuni ta’kidlash joizki, hozirgi kunda mamlakatimizda barcha sohalar qatori musiqa ijrochiligiga ham alohida e’tibor berilmoqda. Tanbur cholg‘usi uchun esa o‘quv qo‘llanma va darsliklar deyarli kam nashr ettirilgan bo‘lib, bu tayyorlangan tanbur darsligi kitobida tanbur cholg‘usini o‘rganishga doir ko‘pgina misollar keltirilgan bo‘lib, maqsad tanbur cholg‘usi ijrosini mukammal o‘rganish, zamon talabiga mos yetuk tanburnavoz ijrochi sozandalarni tayyorlash maqsadga muvofiqdir. 
FOYDALANILGAN ADABIYOTLAR 
RO‘YXATI:
1. Abdurauf Fitrat. O‘zbek klassik musiqasi va uning tarixi. Nashrga tayyorlovchi Karimbek Hasan. Toshkent. 1993 y.
2. A.Umarov. Tanbur taronalari. T. 2004 y.

3. Is’hoq Rajabov. Maqomlar masalasiga doir. Toshkent. 1963 y.
4. Yunus Rajabiy. Shashmaqom. 1-jild. Toshkent. 1966 y.

5. Rasulov J.K. O‘zbek dutor ijrochiligi. Toshkent. 1997 y.

6. K.Olimboyeva, M.Ahmedov. O‘zbekiston xalq sozandalari. Toshkent-Yangi yo‘l. 1959 y.

7. Rifatilla Qosimov. Rubob navolari. Toshkent. 1966 y.
8. Murodullo Abdukarimov. Tanbur navolari. “Nasaf”. 2000 y.

9. Rifatilla Qosimov. An’anaviy tanbur ijrochiligi. Toshkent. 2002 y.
10. Rifatilla Qosimov. Ud. Toshkent. 2002 y.
11. Rifatilla Qosimov. An’anaviy ijrochilik. Toshkent. 2007 y.

12. Беляев В.М. Музыкальные инструменты Узбекистана. Москва. 1953.

13. Кароматов Файзулло. Узбекская инструментальная музыка. Ташкент. 1972.

14. Абдуллаева С. Музыкальные инструменты Азербайджана. Баку. 1972.

15. Вызго Т.С. Музыкальные инструменты Средней Азии. Москва. 1980.

A N N O T A T S I Y A

Tanbur eng qadimiy musiqa cholg‘usi hisoblanib, o o‘ziga xos tarixga, ijro yo‘liga ega bo‘lib, O‘zbekiston hududidagi musiqiy ta’lim yo‘nalishlaridagi tanbur sinflarida uning ijrosi o‘rganilmoqda. Mazkur darslik so‘z boshi va uslubiy qismlardan iborat bo‘lib, tanburning sozlanishi, parda tuzilishi, ijro bezaklari va turli xil mashq ijrolari berilgan.

Ikkinchi qismda o‘ng va chap qo‘l harakati, holat chalishga o‘rganish mashqlariga doir musiqiy asarlar berilgan. Ayniqsa O‘zbekiston Respublikasi Prezidenti I.Karimovning 2008 yil 7-noyabrdagi “Bolalar musiqa va san’at maktablarini moddiy texnika bazasini mustahkamlash va ularning faoliyatini yanada yaxshilash bo‘yicha 2008-2014 yillarga mo‘ljallangan davlat dasturini tayyorlash chora-tadbirlari to‘g‘risida” gi farmoyishi musiqiy ta’limni yanada mukammalroq o‘rganish va targ‘ib qilinishiga qaratilgan bo‘lib, yangi-yangi o‘quv qo‘llanma va darsliklarni tayyorlanishiga ham zamin yaratadi.

Darslik musiqa maktablari, san’at kollejlari umuman O‘rta va Oliy musiqa yo‘nalishidagi talabalar va o‘qituvchilarga mo‘ljallangan.

O`zbekiston va Tozikiston hududida mavjud Usto Mahmud, Usto Tohir, Usto  Usmonlar tomonidan tayyorlangan tanbur musiqa cholg`ulari 

Muhammadsharif Berdiyev.


Dehinav.








Iskandar Boboyev.


Panjakent.








Solijon qori Mamajonov.


Konibodom.








Ma’rufxo’ja Bahodurov.


Xo’jand.








Murodjon Yo`lbarsov.


Isfara.








Ibni Yamin Asomiddin zoda 


Isfara.








Matpano ota Xudoyberganov.


Xorazm.








Komil Xorazmiy.


Xorazm.








Matyusuf Xarrotov.


Xorazm.











Matyoqub Xarrotov.


Xorazm.











Abdumutal Abdullaev.


Toshkent.











Risqi Rajabiy.


Toshkent.











Maqsudxo`ja Yusupov.


Toshkent.











Sultonxon Hakimov.


Toshkent.











Turg`un Alimatov.


Toshkent.











Turg‘un Alimatov, Erkin Yo‘ldoshev, Hasan Rajabiy.         


Toshkent.











Hasan Rajabiy.


Toshkent.











Fattohxon Mamadaliev.


Toshkent.











Jo`rabek Sayidaliev.


Toshkent.











Orifxon Hotamov.


Toshkent.











Abdulla Qodiriy.


Qarshi.











Abdulla Qodiriy va Mahmud Savdoiy tanburiylar tomonidan 1928 yilda Qarshi shahrida tashkil qilingan milliy ansambl jamoasi. 











Erkin Iyso o`gli.


Uyg`ur tanburi











Abdulmajid Abdulhamid 


Afg`on tanburi


Qarshi.











Og`oyi Rizo Qosimiy. 


Eron setori











Dilorom Fayzullo Karomat qizi


Hind setori











Navro`zshoh Qurbonhuseynov. 


 Badaxshon tanburi. (Balandzukom)











Muhammad Ato Tavalloev. 


 Badaxshon setori. Xorog shahri











Usto Gulbek 


Badaxshon tanburi. Rushon








Abdullo Nazriev Panjtor


Badaxshon. Qal`ayi Xum














Murodullo Abdukarimov.


Qarshi.











Hamroqul  Jo`rayev.


Xo`jand.











Turg`un Alimatov. Sato.


Toshkent.











O`zbekiston va Tozikiston hududida mavjud Usto Mahmud, Usto Tohir, Usto  Usmonlar tomonidan tayyorlangan tanbur musiqa cholg`ulari 











Usto Sirojiddin








Usto Usmon Zufarov











Tanbur va sato musiqa cholg`ulari 











Turg`un Alimatov











Turg`un Alimatov











Fattohxon Mamadaliev











Neriyo Aminov


Buxoro-Dushanbe





Buxoro-Dushanbe











Neriyo Aminov.


Buxoro-Dushanbe











Barno Is`hoqova.


Toshkent-Buxoro-Dushanbe





Buxoro-Dushanbe











Shodibek Sharipov.


Buxoro San`at kolleji





Abdullo Umarov. 


Toshkent Madaniyat inistituti





Sulaymon Taxalov. TGU Toshkent


Murodullo Abdukarimov. QDU Qarshi











Asilov                     .


 Toshkent Davlat Konservatoriyasi

